
TERMAT E REFERENCËS SË SHËRBIMIT ME OBJEKT 
“AUDITIMI I PASQYRAVE FINANCIARE PËR 3 VITE” 

  
 
1. HYRJA DHE OBJEKTIVI  
 
Autoriteti Portual Durrës (“APD”) kërkon nga shërbimi i auditimit të japë opinion të pavaruar 
mbi pasqyrat financiare të APD për vitin 2022, vitin 2023, vitin 2024.  
 
Në mënyrë  specifike APD kërkon: 

• Një raport auditimi për pasqyrat financiare individuale dhe te konsoliduara të APD për 
vitin që mbyllet me 31 Dhjetor 2022, sipas Standarteve Ndërkombëtare të Raportimit 
Financiar ( SNRF); 

• Një raport auditimi për pasqyrat financiare individuale dhe te konsoliduara të APD për 
vitin që mbyllet me 31 Dhjetor 2023, sipas Standarteve Ndërkombëtare të Raportimit 
Financiar ( SNRF); 

• Një raport auditimi për pasqyrat financiare individuale dhe te konsoliduara të APD për 
vitin që mbyllet me 31 Dhjetor 2024, sipas Standarteve Ndërkombëtare të Raportimit 
Financiar ( SNRF); 

• Audituesi Ligjor të shprehë një opinion të pavarur lidhur me gjendjen financiare të 
Autoritetit kontraktor në fund të vitit fiskal 2022, vitin 2023, vitin 2024. 
 

Gjatë periudhës së auditimit, personeli i auditimit do të ketë akses të plotë në administratën 
e ADP dhe të drejtën për të patur akses në informacionet dhe dokumentacionin per të cilat 
drejtimi është në dijeni, se janë të përshtatshme për përgatitjen e pasqyrave financiare. 
 
Objektivi i auditimit të ADP-së është të japë një mundësi audituesit ligjor të shprehë një 
opinion të pavarur lidhur me gjendjen financiare të kompanisë  perkatesisht në fund të vitit 
fiskal 2022, 2023, 2024, të performancën financiare dhe flukset e parasë për vitin që mbyllet 
në këto data. 
 
1.1 QËLLIMI I AUDITIMIT   
 
Auditimi do të kryhet në përputhje me Standartet Ndërkombetare të Auditimit (SNA) dhe do 
të përfshijë teste dhe kontrolle të tilla që audituesi i konsideron të nevojshme në bazë të 
rrethanave. Audituesi do të koordinoje punën e tij në bashkëpunim të ngushtë me 
Drejtorinë e Kontrollit të Brendshëm (opsionale në varesi të zgjedhjes së klientit) me 
drejtuesit e kontabilitetit dhe të financës të APD-së.  Auditimi do të realizohet duke i 
siguruar atij dokumentat e mëposhtme: 
 
1.1.1 Pasqyrat Financiare dhe dokumentacioni 

1.1.1.1 Bilanci çelës përkatësisht më 1 Janar 2022/2023/2024; 

1.1.1.2 Pasqyrat Finaciare përkatësisht për vitin 2022/2023/2024; 

1.1.1.3 Cdo dokumentacion per të cilat drejtimi është në dijeni, se janë të përshtatshme për     
përgatitjen e pasqyrave financiare. 

 
1.2 RAPORTET QË DO I DORËZOHEN DREJTUESVE TË APD-së 
 

Raportet që duhet t'i dorëzohen Drejtorit të Përgjithshëm dhe Këshillit Drejtues nga 



audituesit duhet të përmbajnë: 

 
1.2.1 Opinione për auditimin e Pasqyrave Financiare 

 
Opinionet për auditimin e Ilogarive të jenë nëse pasqyrat financiare paraqesin drejt, në të 
gjitha aspektet materiale, pozicionin financiar të Shoqërisë perkateshisht më datën 31 
dhjetor 2022, 31 dhjetor 2023, 31 dhjetor 2024, performancën financiare dhe flukset e 
parasë për vitin që mbyllet në këtë datë, në përputhje me Standardet Ndërkombëtare të 
Raportimit Financiar (SNRF). 
 
1.2.2 Letra e Menaxhimit 
 
Audituesi ligjor duhet të japë rekomandime dhe të bëjë të njohur rreziqet nga kursi i 
kembimit nga kredite si dhe nga likujditeti, lidhur me pikat e mëposhtme nëpërmjet një 
Letre Menaxhimi. 
 
a)   të paraqesë konstatime dhe rekomandime për regjistrat e llogarive, sistemet dhe 

kontrollet që janë bërë gjatë auditimit; 
 
b) të identifikojë mangësitë e veçanta dhe fushat e dobëta tek sistemet dhe kontrollet si 

dhe të japë rekomandime për përmirësimin e tyre; 
 

c) të komunikojë çështje që kanë dalë në pah gjatë auditimit, të cilat mundet të kenë një 

ndikim të rëndësishëm; 
 
d) konstatime dhe rekomandime për kontrollin e brendshëm, proçedurat e kontrollit, për të 

gjithë aktivitetin, cilësinë, mashtrimin material etj.; 
 
e) gjatë kontrollit të pasqyrës së të ardhurave dhe shpenzimeve, audituesi duhet të 

sugjerojë mënyrat me anën e të cilave mund të arrihet efikasitet më i madh në kostot dhe 
shpenzimet; 

 
f) të vlerësojë proçedurat egzistuese për të administruar riskun e këmbimit valutor; 

 

g)   të sjellë në vëmendje çështje të tjera që audituesit i konsiderojnë relevante 

 

 
1.3 QËLLIMI DHE DETAJET E AUDITIMIT 
 

Auditimi në përgjithësi dhe kontrollet në veçanti duhet të kryen në përputhje me standartet 

ndërkombëtare te auditimit, të cilat jane standardet e miratuara dhe të publikuara nga 
Bordi i Standardeve Ndërkombëtare të Auditimit dhe të Dhënies së Sigurisë të Federatës 
Ndërkombëtare të Kontabilistëve (IFAC). 
 
Audituesi duhet të komentojë parimet e kontabilitetit të adoptuara nga APD, veçanërisht në 
rastet kur duhet konfirmuar diçka. Në të kundërtën, ai duhet të shpjegojë nëse dhe deri në 
çfarë mase proçedurat e përdorura përputhen me standartet. 
 
Gjithashtu, të jepet një opinion për përmirësimin e këtyre procedurave në të ardhmen, nëse 
gjykohet kështu, duke veçuar adoptimin e parimeve të tjera si dhe ndikimin e tyre në 
raportet financiare periodike e vjetore. 



 
Audituesi duhet te japë një opinion edhe për vërtetësinë e gjendjeve të inventarit të 
aktiveve qarkulluese dhe aktiveve afatgjata në daten e mbylljes së bilancit përkatesisht për 
vitin 2023, vitin 2024. 
Për këtë audituesi duhet që gjatë periudhës së kryerjes së inventarit nga Autoriteti 
Kontraktor të asistojë shoqerinë dhe të përdorë metoda alternative për të dhënë opinionin e 
tij mbi vërtetësinë e shumave të raportuara në pasqyrën e Pozicionit Financiar të shoqerisë 
në datën e mbylljes së bilancit. 
Periudha në të cilën auditusi i kontraktuar do të asistojë në kryerjen e invetarizimit të 
shoqërisë do të jëtë një peridhë 2(dy) mujore që do të përkojë në muajt nëntor-dhjetor 
përkatesisht të vitit 2023, 2024. Audituesi është i detyruar, që gjatë peridhës së invetarizimit 
të asistojë sipas kërkesave të Autoritetit Kontraktor. 
 
Audituesit i duhet të vlerësojë saktësinë e shifrave që lidhen me shpenzimet në të gjithë 
zërat e përcaktuara në planin e llogarive, mënyrën e hartimit të bilancit perkatesisht të vitit 
2022, vitit 2023, vitit 2024 të APD-së, si dhe të japin opinione lidhur me angazhimet dhe 
proçedurat përfundimtare të ndjekjes së tyre. 
 
Atje ku konstatohen mangësi, audituesit duhet të propozojnë rekomandime për 
përmirësimin apo korigjimin e këtyre mangësive. 
 
 
1.4 PAVARËSIA DHE PAANËSIA 
 

Në kohën e paraqitjes të një propozimi apo plan-veprimi për të kryer një kontroll, audituesit 
dhe drejtimi i kompanisë duhet të jenë të pavarur nga çdo nënpunës ekzekutiv apo drejtues i 
APD-së.  
Pavarësia nënkupton, që ortaku drejtues parësor dhe çdo pjestar stafi që do të përfshihet në 
këtë program, nuk mund të jetë, ose të ketë qenë ish-drejtues apo punonjës ekzekutiv në 
strukturat e APD-së, ose nuk ka ndonjë marrëdhënie të ngushtë persona1e, financiare apo 
biznesi me këtë institucion. si dhe respektimin e kërkesave të tjera të ligjit Nr. 10091, datë 
5.03.2009 “Për auditimin ligjor, organizimin e profesionit të ekspertit kontabël të regjistruar 
dhe kontabilistit të miratuar”, dhe Kodit te Etikes se IFAC. 
 
 
1.5 AUTORITETET QË MUND TË  USHTROJNË PROFESIONIN E AUDITUESIT 
 

Audituesit duhet të jenë të autorizuar për të ushtruar kontrolIin, të jenë në gjendje të 
përdorin proçedurat dhe metoda kontrolli, në përputhje me Standartet Ndërkombëtare të  
Auditimit. Për këtë duhet të jenë te licencuar dhe regjistruar në regjistrin publik si Auditues 
Ligjor për ushtrimin e kësaj veprimtarie në Republikën e Shqipërisë, IEKA; 
 
Audituesi duhet të ketë mbi 10(dhjetë) vite eksperiencë në fushën e auditimit ligjor të 
pasqyrave financiare që mbajnë kontabilitetin sipas Standarteve Ndërkombëtare të 
Raportimit Financiar (SNRF-ve), kriter që provohet nga regjistri audituesve ligjor, IEKA; 
 
Të ketë në ekip minimalisht 2(dy) “Auditues Ligjor” me eksperiencë të paktën 10(dhjetë) vite 
duke ushtruar profesionin, kriter që provohet me vërtetim nga Administrata Tatimore sipas 
formularëve E-SIG 025; 
 
Te paktën 1 (një) prej anëtarëve të ekipit të auditimit që do të angazhohet, duhet të ketë 
njërin nga titujt: ACCA, CPA, FCCA dhe/ose cdo titull tjetër, ekuivalent të tyre, dhe të jetë i 



deklaruar në listëpagesën e shoqërisë në momentin e zhvillimit të procedurës së prokurimit 
dhe periudhën e zbatimit të kontratës objekt prokurimi. 
 
Audituesi duhet të plotësojë personelin me kualifikime profesionale dhe eksperienca të 
përshtatshme, duke përfshirë vleresimin e kontrollit te cilesise, në përvojën dhe kontrollin e 
llogarive të entiteteve të krahasueshme për nga lloji, përmasa dhe kompleksiteti, trajnime 
dhe kualifikime në fushën tatimore dhe zbatimin e legjislacionit fiskal. 
 
Biografitë (CV-të) duhet të jepen për drejtorët e firmës audituese, që do të mbajnë 
përgjegjësi për opinionet dhe raportet e dhëna, bashkë me CV-të e menaxhereve mbikqyrës 
dhe personelit kyç , që ka të ngjarë të punësohet në kryerjen e shërbimit të auditimit. CV 
duhet të përmbajnë detaje të aftesive kualifikuese, çertifikata. 
 
 
1.6 ÇËSHTJE TË TJERA 
 

Konkluzionet, opinionet dhe rekomandimet e kontrollit përgatiten për tu përdorur nga 
drejtuesit e APD-së në të gjitha nivelet,nga Drejtori i Përgjithshëm dhe nga Këshilli Drejtues,  
sipas vendimit këtij të fundit edhe nga përdorues të tjerë të autorizuar. 
 

 
1.7 AFATI I AUDITIMIT 

 
Audituesi duhet të fillojë procedurat e auditimit menjëherë pas dorëzimit zyrtar 
(shkresërisht apo me email) të pasqyrave financiare perkatesisht për vitin 2022, vitin 2023, 
vitin 2024, nga APD të Kontraktori. Audituesi duhet të përfundojë auditimin dhe të japë 
opinionet e veta brenda 60 ditësh nga data e fillimit të procedurave të auditimit per secilin 
vit të sipërpërmendur. 
 
 
1.8 GJUHA QË DO TE PËRDORET GJATË AUDITIMIT 
 
Raportet do të përpilohen në gjuhën shqipe dhe angleze. 
 
 
 
 
 
 
 
 
 
 
 
 
 
 
 
 
 
 
 



2. GRAFIKU I PERFORMANCËS  
 

Auditimi do të kryhet bazuar në një plan veprimi të programuar.  

 
Shembulli i një perfomance të tillë: plan veprimi/kalendari i punëve do të plotësohet  nga 
ofertuesi fitues para lidhjes së kontratës, me ditë të numërueshme sipas përshkrimit të 
tabelës së mëposhtme ku ditët e pushimit janë të përfshira në numrin e ditëve të kryerjes së 
auditimit. 
 

Nr Përshkrimi Ditët 

1 Data e fillimit te Kontratës Dita e parë pas dorezimit te 
Pasqyrave Financiare 
 

2 Plani i veprimit të kontraktuesit apo kalendari i 
detajuar punëve 

 

3 Raport Auditimi final në përputhje me SNRF  

4 Letra e Menaxhimit  

5 Numri i ditëve të përfundimit të këtij shërbimi  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



GRAFIKU I LËVRIMIT 
 
Audituesi duhet të fillojë procedurat e auditimit menjëherë pas dorëzimit zyrtar 
(shkresërisht apo me email) të pasqyrave financiare respektivisht për vitin 2022, vitin 2023, 
vitin 2024 nga APD te kontraktori. Audituesi duhet të përfundojë auditimin dhe të japë 
opinionet e veta brenda 60 ditësh nga data e fillimit të procedurave të auditimit per secilin 
vit të sipërpërmendur.  
 
Pagesa për shërbimet, për çdo vit, do të bëhet brenda 30 ditëve nga data e pranimit të 
shërbimeve ose nga data e marrjes së kërkesës për pagesë me shkrim (data me e vonshme 
nga datat e sipercituara), referuar grafikut të mësipërm të ekzekutimit. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
AUDITIMI LIGJOR I BILANCIT DHE PASQYRAVE FINANCIARE TE APD-së PERKATESISHT PËR 
VITIN 2022, 2023, 2024 
 
Nr. Emertimi VLERA (leke) 

1 Auditimi i Pasqyrave Financiare individuale dhe te konsoliduara 
të APD-së per vitin 2022 sipas Standarteve Ndërkombetare të 
Raportimit Financiar 

 

 SHUMA (lek)  

 
Nr. Emertimi VLERA (leke) 

1 Auditimi i Pasqyrave Financiare individuale dhe te konsoliduara 
të APD-së per vitin 2023 sipas Standarteve Ndërkombetare të 
Raportimit Financiar 

 

 SHUMA (lek)  
 
Nr. Emertimi VLERA (leke) 

1 Auditimi i Pasqyrave Financiare individuale dhe te konsoliduara 
të APD-së per vitin 2024 sipas Standarteve Ndërkombetare të 
Raportimit Financiar 

 

 SHUMA (lek)  

 


